
-----------------------------------------------------------------------------------------------------
Ղեկավարվելով «Իրավական ակտերի մասին» Հայաստանի Հանրապետության օրենքի 70-րդ հոդվածի 5-րդ մասով` 

Հայաստանի Հանրապետության կառավարությունը որոշում է`

1. Հայաստանի Հանրապետության կառավարության 2004 թվականի դեկտեմբերի 2-ի «Հայաստանի ավտոմոբիլային ճանապարհների տնօրինություն» պետական ոչ առևտրային կազմակերպություն ստեղծելու մասին» N 1720-Ն որոշման մեջ կատարել հետևյալ լրացումները

1) որոշման 4-րդ կետը լրացնել հետևյալ բովանդակությամբ նոր` «զ», «է», «թ» և «ժ»  ենթակետերով` `

«զ) Ավտոմոբիլային ճանապարհների ու դրանց ինժիներական կառույցների նախագծման համար անհրաժեշտ տեխնիկական առաջադրանքների մշակումը, լիազորված մարմնի հանձնարարությամբ` առանձին դեպքերում նախագծա-նախահաշվային փաստաթղթերի պետական փորձաքննության իրականացումը, կապալառու կազմակերպությունների կողմից կատարվող կառուցման, հիմնանորոգման, նորոգման աշխատանքների ընդհանուր վերահսկողությունը, լրացուցիչ լաբորատոր փորձարկումների միջոցով իրականացվող աշխատանքների որակի ընդհանուր վերահսկողությունը և տեխնիկական հսկողություն իրականացնող կազմակերպությունների կողմից կատարվող աշխատանքների ընդհանուր վերահսկողությունը.

է) Մասնակցում է շահագործմանն հանձնվող ճանապարհների ընդունման աշխատանքներին.

թ) ավտոմոբիլային ճանապարհների ու դրանց ինժիներական կառույցների վիճակի գնահատումը, կատարվող պահպանման աշխատանքների նկատմամբ ընդհանուր վերահսկողության իրականացումը, պահպանման աշխատանքների կատարման ամսական ակտի ընդունումը և ներկայացումը վճարման.
ժ) շիանարարական նյութերի և արտադրանքների լաբորատոր փորձաքննությունների իրականացումը:

2) որոշման 5-րդ կետը լրացնել հետևյալ բովանդակությամբ նոր` «գ» ենթակետով`
«գ) նախագծա-նախահաշվային փաստաթղթերի կազմումը, պետական փորձաքննության իրականացումը:»:
2. Հայաստանի Հանրապետության տրանսպորտի և կապի նախարարին` մեկամսյա ժամկետում «Հայաստանի ավտոմոբիլային ճանապարհների տնօրինություն» պետական ոչ առևտրային կազմակերպության կանոնադրությունում կատարել և հաստատել սույն որոշման 1-ին կետում բերված նոր գործառույթների իրականացման հետ կապված լրացումները:

3. Սույն որոշումը ուժի մեջ է մտնում պաշտոնական հրապարակմանը հաջորդող օրվանից:

